
ABSTRAK 
 
Kajian ini bertujuan untuk mengkaji persepsi terhadap faktor pencetus kecurangan 
(kecurangan fizikal dan emosi) pasangan mengikut jantina. Seramai 695 orang yang terdiri 
daripada pekerja dan pelajar prasiswazah di salah sebuah universiti awam di Malaysia telah 
dijadikan responden kajian. Responden dikehendaki melengkapkan satu set soalan terbuka 
untuk mendapatkan maklumat mengenai faktor pencetus kecurangan. Hasil kajian ini 
menunjukkan terdapat enam tema utama yang menjadi persepsi faktor pencetus 
kecurangan terhadap pasangan bagi lelaki dan tujuh tema utama bagi perempuan. Faktor 
komunikasi dipersepsikan sebagai faktor utama pencetus kecurangan. Terdapat tiga sub 
tema dalam faktor komunikasi iaitu ketiadaan persefahaman bagi kedua-dua jantina dan 
tambahan sub tema salah faham dan sentiasa bergaduh antara pasangan bagi perempuan. 
Data telah dianalisis dengan menggunakan pendekatan indigenous psychology melalui 
pengkategorian, pengkodan terbuka dan pengkodan paksi. Implikasi penemuan 
dibincangkan dan hala tuju untuk kajian akan datang dinyatakan. 


